
ЯК ПРАЖЫЦЬ НА 100
ДАЛЯРАЎ У МЕСЯЦ

САЦЫЯЛЬНЫ МАРШ

АДКАЗ НА СТАР.7

“ДЗЯДЫ” І ЎНУКІ
РАЗВІТАННЕ З КАМУНІЗМАМ ЗАЦЯГНУЛАСЯ

Працяг на стар. 4

У МІНСКУ ПРОЙДЗЕ 4-ГА ЛІСТАПАДА
ПАДРАБЯЗНАСЦІ — У НАСТУПНЫМ НУМАРЫ

Як спляліся, счапіліся гіста
рычныя даты сёлета ўвосень.
70 гадоў таму, за адну ноч з
29га на 30га кастрычніка, у
турме  НКВД  у  Мінску  былі
расстраляныя 100 беларускіх
літаратараў,  навукоўцаў,
дзяржаўных дзеячоў. Пазней
у Курапатах сталінскія каты
будуць расстрэльваць людзей
ужо тысячамі.

90 гадоў таму ў Расіі адбы
лася Кастрычніцкая рэвалю
цыя,  з  якой  пачаўся  баль
шавіцкі  тэрор.  Адзначаць
гэты радасны юбілей камуні
сты  будуць  у  тым  ліку  і  ў
Мінску. Ізноў розныя чыкіны
будуць апраўдваць сталінскія
рэпрэсіі, зноў будуць ілгаць
пра Курапаты – быццам там
расстрэльвалі толькі немцы і
толькі гамбургскіх яўрэяў.

19  гадоў  таму,  на  Дзяды
адбыўся першы Марш у Ку
рапаты. Тысячы людзей, якія
ўпершыню даведаліся з арты
кулаў Пазьняка праўду пра
расстрэлы ва ўрочышчы, ішлі
ўшанаваць памяць ахвяраў
рэпрэсіяў. Калона дэманст
рантаў тады была разагнаная
міліцыяй з дапамогай слеза
цечных газаў  і дубінак. Так
што сёлетняе шэсце ў Кура
паты было ўжо дваццатым –
таксама, можна сказаць, юбі
лейным. За гэты час вырасла
цэлае пакаленне. З кожным
годам на магілы ахвяраў ста
ліншчыны  прыходзіць  усё
меней людзей сталага ўзрос

ту.  Праўда,  у  апошнія  гады
прыходзіць  усё  болей  мо
ладзі. Але ў прынцыпе нічога
не змяняецца.

Паранейшаму  “невядо
мыя  вандалы”  звыкла  апа
ганьваюць магілы, ламаюць
крыжы. Сёлета на пачатку ка
стрычніка зламалі Крыж па
кутаў у Курапатах. Актывісты
КХП БНФ напярэдадні Дзядоў

яго аднавілі.
Успомніўся нядаўні эпізод,

знешне  ніяк  не  звязаны  з
гісторыяй сталінізму. Аляк
сандр  Лукашэнка  адказваў
на пытанні расійскіх журнал
істаў.  Адзін  з  іх  папрасіў
кіраўніка  дзяржавы  даць
ацэнку з’езду “Адзінай Расіі”,
на якім прэзідэнт Пуцін даў
згоду  ўзначаліць  выбарчы

спіс гэтай партыі на выбарах
у Дзярждуму. А ў адказ пачуў
наступнае:  “З’езд  КПСС…”,
“Расія цягне нас назад у са
вецкую сістэму…”, “прапар
цыйная сістэма выбараў не
дэмакратычная”  і  г.д.  На
імгненне ў канферэнцзале
павісла  цішыня.  Расійская
рэптыльная прэса, ды яшчэ ў

Мітынг у Курапатах. Мінск, 28 кастрычніка 2007 году. Фота газеты «Свабода».

ЯК У БЕЛАРУСІ БУДУЦЬ АДЗНАЧАЦЬ
100-ГОДДЗЕ КАСТРЫЧНІЦКАЙ РЭВАЛЮЦЫІ?
ЮРЫ ХАШЧАВАЦКІ, КІНАРЭЖЫСЁР:

“БУДУЦЬ РАДАВАЦЦА”
Я думаю, стагоддзе Кастрычніцкай рэвалюцыі ў 2017м годзе
будзе адзначана ўсенароднай радасцю, танцамі  і спевамі,
што нарэшце ўсё гэта скончылася. З адыходам нашага перша
га і, спадзяюся, апошняга прэзідэнта. Пасля чаго ніякіх тут
дыктатараў больш не будзе. Савецкай улады тут не будзе, на
рэшце. Бальшавізму тут не будзе. Я думаю, што да таго мо
манту краіна стане на нармальны шлях развіцця.

УЛАДЗІМІР, ІНЖЫНЕР:

“БУДУЦЬ МАСАВЫЯ ГУЛЯННІ”
Лукашэнка у 2017м годзе толькі ўвойдзе ў свой палітычны
зеніт — я не сумняваюся ў гэтым. І дзень Кастрычніцкай рэ
валюцыі ён выкарыстае напоўніцу. Будуць і масавыя гулянні,
і кветкі ад піянерыі да помніка Леніну, і ўрачысты канцэрт у
Палацы Рэспублікі. І госці зза мяжы – не толькі з Кубы і Паў
ночнай Карэі, але і камуністы з Францыі і Амерыкі прыедуць.
І, вядома, нас чакае якінебудзь новы манумент народупра
цаўніку і новае эпахальнае перайменаванне вуліцы ў гонар
стагоддзя Кастрычніка.

МІКАЛАЙ СТАТКЕВІЧ,
ЛІДЭР БСДП “НАРОДНАЯ ГРАМАДА”:

“ЛЮДЗІ ПРОСТА ЗАБУДУЦЬ”
Я выдатна ўяўляю сабе гэта. Помнік Леніну будзе стаяць у
музеі камунізму дзенебудзь на ўскраіне сталіцы, таму людзі
не захочуць туды цягнуцца.  І каля Доміка першага з’езда
РСДРП, хаця ён не мае адносінаў да гэтай рэвалюцыі, збярэц
ца некалькі дзясяткаў зусім старых людзей. Яны будуць тры
маць некалькі чырвоных сцягоў, партрэты Леніна і Сталіна.
Яны будуць казаць доўгія прамовы адзін аднаму, пакладуць
кветкі  і разыйдуцца па хатах. І ўсё. Побач будуць туляцца не
калькі паліцыянтаў, каб, крый Божа, старых ніхто не пак
рыўдзіў. А большасць мінакоў не будуць разумець, чаго саб
раліся гэтыя старыя, што за свята ў іх. Людзі проста забудуць.

ТАЦЯНА, ХАТНЯЯ ГАСПАДЫНЯ:

“Я Б ВЯРНУЛАСЯ Ў ДЗЯЦІНСТВА”
Я б з задавальненнем паўдзельнічала ў кастрычніцкім свяце.
На дзянёк вярнулася б у дзяцінства. Узяць чырвоныя сцяжкі,
надзьмуць шарыкі, зрабіць пару транспарантаў, дастаць дзе
небудзь партрэт Брэжнева ці Машэрава і пайсці на “дэманст
рацыю”. З песенькамі пра Ільіча, з крыкамі “ура”. Без ніякай
ідэалогіі. Проста вярнуцца у 70я, калі мы былі маленькія і
шчаслівыя. Хай мы будзем выглядаць шызафрэнікамі для сваіх
дзяцей.  І добра, што яны не ведаюць, хто такі Ленін. Але ж
гэта персанаж з нашага маленства.

СЯРГЕЙ КАЛЯКІН,
ЛІДЭР ПАРТЫІ КАМУНІСТАЎ БЕЛАРУСКАЙ:

“З ЛЮДЗЕЙ ВЫВЕТРЫЦЦА
АНТЫКАМУНІСТЫЧНЫ ЎГАР”
За наступныя дзесяць гадоў з людзей выветрыцца антысацыя
лістычны, антыкамуністычны ўгар, які  існуе ад 1990 году.  І
людзі будуць асэнсоўваць, што яны страцілі, а што набылі. І
гэтая дата застанецца ў календары — і ўсясветным, і бела

рускім. Таму што, і гэтага ніхто не можа абвергнуць, Кастрыч
ніцкая рэвалюцыя паклала пачатак станаўленню беларускай
дзяржаўнасці.

ВІКТАР ШАЛКЕВІЧ, БАРД:

“КАМУНІСТАЎ НЕ БУДЗЕ НА ЗЯМЛІ”
Ніяк не будзе адзначацца. Час усё ставіць на свае месцы. І мне
здаецца, што ніхто не будзе памятаць пра Кастрычнік, бо ка
муністаў не застанецца на Зямлі. Гэта дастаткова сумная дата.
І чым хутчэй мы пра яе забудземся, тым нам будзе лепей.

ВАЛЕРЫ, ПЕНСІЯНЕР:

“БУДЗЕ СВЯТА”
Я ведаю, што калі я дажыву да 7 лістапада 2017 году, на маім
стале будзе салат аліўе, гарэлка, добрая закуска і пара сяброў
аднагодкаў за сталом. Для мяне гэта свята. Не палітычнае, а
традыцыйнае. Я ўсё жыццё яго адзначаю. Пры Сталіне лімана
дам, пры Хрушчове і далей – больш моцнымі напоямі. Але без
ніякай ідэалогіі. Колькі было гумару на дэманстрацыях! Як
пасля добра сядзелася і выпівалася! Дык чаму я павінен ад
маўляцца ад такой цудоўнай нагоды сустрэцца і пасядзець?

ВІКТАР ІВАШКЕВІЧ, АДЗІН З ЛІДЭРАЎ БНФ:

“НІ ЧУЦЬ, НІ ВЕДАЦЬ, НІ ДУМАЦЬ”
У той дзень да Доміка першага з’езда РСДРП перанясуць
помнік Леніну з плошчы Незалежнасці. Ён будзе ўзвышацца
над гэтай хаткай, сваім памерам дэманструючы, ува што ўся
гэтая гісторыя вылілася. А ў якасці плота будуць выстаўлены
Леніны, звезеныя з райцэнтаў. Туды прыйдуць людзі, якія заў
сёды імкнуцца ўдзельнічаць у нейкіх нефармальных аб’яд
наннях. Яны заўсёды ёсць. Моладзь, якая носіць партрэты Чэ
Гевары, хоць ніхто ўжо не памятае, хто гэта, носяць надпісы
“СССР” на сабе.  І будуць нейкія людзі, якія мараць пра ка
мунізм. Але большасць грамадства, натуральна, пра гэта ні
чуць, ні ведаць, ні думаць не будзе.

ВАЛЯНЦІН АКУДОВІЧ, ФІЛОСАФ:

“КАСТРЫЧНІЦКІ ПЕРАВАРОТ –
ЧЫННІК БЕЛАРУСКАЙ ДЗЯРЖАВЫ”
Я думаю, што да таго часу адыйдзе антыкамуністычная тэн
дэнцыя, якая дамінавала пасля краху камуністычнай ідэалогіі.
Разам з тым, я не выключаю, што нарэшце будзе заўважаны
дэмакратычнымі ўладамі адзін досыць цікавы момант. Пры
ўсёй нашай нелюбові да камуністычнай ідэалогіі  і да гэтага
перавароту, мы не заўважаем, што без яго гісторыя наша, хут
чэй за ўсё, выглядала б радыкальна іншай. І зусім не напэўна,
што лепшай. Без Кастрычніцкага перавароту не было б БССР.
Без бальшавіцкага панавання наўрад ці аб’ядналіся б Усход
няя і Заходняя Беларусь. Без БССР мы б наўрад ці мелі тое,
што зараз маем. І я не выключаю, што ў 2017м годзе, магчы
ма, не надта шумна, але будуць ладзіцца навуковыя канфе
рэнцыі, семінары, круглыя сталы. На тэму “Кастрычніцкая рэ
валюцыя – базавы чыннік утварэння беларускай дзяржавы”.

Працяг тэмы на стар. 1, 4

Пытанне наступнага тыдня: “Што б вы зрабілі сёння на мес-
цы лідэра БНФ?” Адказвайце, калі ласка, на адрасы, што пазнача-
ныя ў канцы нумара.

РОДНАЯ МОВА ЗБЕРАГЛА АД ПРЫСУДУ

У нашай газеце, у нумары
за 4-га кастрычніка, мы

надрукавалі ліст дацэнта
кафедры філасофіі Гомель-

скага ўніверсітэта Віктара
Адзіночанкі, які выступіў у

абарону студэнта Змітра
Жалезнічэнкі. Аднаго з

лепшых на матэматычным
факультэце студэнта
адлічылі з З-га курса

неўзабаве пасля таго, як
яму прысудзілі 8 сутак

арышту – нібыта за брыд-
каслоўе. Натуральна,

падчас арышту хлопец на
заняткі не хадзіў. Але

насамрэч непрыемнасці ў
Змітра пачаліся раней – у

прыватнасці, з-за таго, што
ён размаўляе на роднай

мове. Жалезнічэнка –
актывіст краязнаўчай
арганізацыі «Талака» і

«Моладзі БНФ».
Як стала вядома карэспан

дэнту  газеты  “Наша  Нівы”,
непрыемнасці  ў  юнака  не
скончыліся і пасля адлічэння.
Нядаўна мясцовы ваенкамат
накіраваў яго ў псіхдыспан
сер, бо Зміцер патрабаваў да
кументы на беларускай мове,
калі праходзіў медкамісію.

Як  піша  “Наша  Ніва”,  “на
прыёме  ў  ваенкомаўскага
псіхіятра доктарка зацікаві
лася, чаму ён быў прыцягну
ты да адміністрацыйнай ад
казнасці. Пачуўшы адказ «Які
з  чатырох  артыкулаў  вас
цікавіць?», псіхіятр не стала
ўдакладняць  далей.  Пасля
размовы  на  тэму  абароны
Радзімы Змітру было выпіса
на накіраванне на дадатко
вае медычнае даследаванне
ў псіхіятрычную паліклініку.

«Яны доўга спрачаліся, які
папярэдні дыягназ напісаць, і
ў выніку напісалі «рэакцыя
апазіцыі», — кажа Зміцер.

СПРАВА
ЖАЛЕЗНІЧЭНКІ:
ХТО ВАР’ЯТ?

Радыёстанцыя «Еўрапейскае радыё для Беларусі» (Еўрарадыё) наладзіла ў рэзідэнцыі пасла Вя-
лікабрытаніі ў Мінску вечарыну для ўсіх ахвотнікаў на тэму свята Хэлоўін. У імпрэзе ўзялі ўдзел
папулярныя рок-гурты «Індыга», «Клёндайк» і іншыя. Мінск, 30 кастрычніка 2007 году.

Крымінальная справа суп
раць грамадзяніна Беларусі
Юрася Іванюковіча ў Басман
ным  судзе  Масквы  можа
быць спыненая зза таго, што
Юрась  дрэнна  разумее  па
расійску.

23гадовы Іванюковіч быў
абвінавачаны судом за тое,
што  напісаў  маркерам  на
шыльдзе  пасольства  РБ  у
Маскве “Жыве Беларусь!!!”  і
“БТ хлусіць!!!” Яго зараз жа
прымусілі сцерці надпісы, а
потым  затрымалі.  Крымі
нальная справа была ўзбуд
жана паводле артыкула 214
Крымінальнага  кодэксу  РФ

(вандалізм), хоць прадстаўнікі
пасольства з нагоды папсава
най  маёмасці  ніякіх  прэ
тэнзій не выказвалі. Тым не
менш, суд Басманнага раёна
Масквы аштрафаваў Іванюко
віча на тры тысячы расійскіх
рублёў.

Як паведаміў адвакат Іва
нюковіча Станіслаў Марке
лаў, ягоны падабаронны, які
стала жыве ў Беларусі, сум
ленна  пералічыў  грошы  ў
бюджэт суседняй краіны, ад
нак  не  жадаў  здавацца  і
падаў апеляцыю. У часе нова
га разгляду сам прадстаўнік
пракуратуры прызнаў, што

справа не з’яўляецца крымі
нальнай, а таксама памылкі,
дапушчаныя ў абвінаваўчым
заключэнні.

Як падкрэсліў С.Маркелаў,
новае рашэнне Басманнага
суда пазбаўляе Юрася Іваню
ковіча ад судзімасці. “Упер
шыню ў расійскай і нават са
вецкай  практыцы  быў  пац
верджаны статус беларускай
мовы, — заявіў С.Маркелаў. –
Склаўся прэцэдэнт, калі ад
сутнасць перакладчыка з бе
ларускай мовы спрыяе выз
валенню абвінавачанага ад
судовага пераследу”.

Паводле СМІ

31  кастрычніка  суддзя
Пінскага  гарадскога  суда
Сяргей Бязручка пастанавіў
спыніць адміністрацыйную
справу на Аляксандра Васіль
ева  —  мясцовага  лідэра
прадпрымальнікаў.

“Прычынай  гэтага  стала
тое, што ад пачатку не было
падставаў  затрымліваць

мяне і складаць пратакол, —
заявіў А.Васільеў. — Сёння ў
суд прыйшлі людзі з рынку,
якія пра гэта сведчылі. І суд
дзю нічога не заставалася, як
прыняць рашэнне аб адсут
насці  складу  парушэння  ў
маіх дзеяннях”.

Гэта было другое судовае
паседжанне. На першым, 24

кастрычніка,  А.Васільева
вінавацілі ў арганізацыі 2 ка
стрычніка не санкцыянава
нага ўладамі сходу на калгас
ным рынку ў Пінску, а такса
ма ў закліку ўдзельнічаць у
страйку прадпрымальнікаў.

Паводле Радыё Свабода

ПРАДПРЫМАЛЬНІКІ
АДСТАЯЛІ СВАЙГО

Зміцер Жалезнічэнка. Фота
Generation.by

“ДЗЯДЫ” І ЎНУКІ
РАЗВІТАННЕ З КАМУНІЗМАМ ЗАЦЯГНУЛАСЯ

правінцыі, ад такога адвыкла.
Многія,  напэўна,  думалі  ў
той момант: “А як жа раней
шыя  выказванні  Лукашэнкі
пра Савецкі Саюз як узор па
літычнай сістэмы, як жа Лінія
Сталіна, як жа партыя “Белая
Русь”, нарэшце?”

Крыху  пазней  на  той  са
май прэсканферэнцыі Лука
шэнка  патлумачыў,  за  што
крытыкуе Пуціна. Не за яго
аўтарытарны стыль праўлен
ня, а за тое, што той не па
гаджаецца  ісці  на  трэці
тэрмін, не хоча змяняць дзе
ля  гэтага  Канстытуцыю  РФ.
Як так – у Беларусі, у Казах
стане ці Таджыкістане з лёг
касцю прайшлі рэферэнду
мы,  якія  далі  магчымасць
правіцелям, не зважаючы ні
на якія канстытуцыі, правіць
столькі, колькі ўлезе. А прэзі
дэнт Расіі што, не такі, як усе?
Яму больш за іншых трэба?

Кіраўнік Беларусі не пер
шы раз крытыкуе не толькі
Газпром, але й Крэмль, Пуці
на,  і  ў  гэтай  крытыкі  ёсць
усім нам вядомыя слушныя
падставы. Толькі гэта крыты
ка, што называецца, справа.
Ці злева?

Гэта з якога боку глядзець.
Аб’ектыўна Лукашэнка даўно
апынуўся  ў  шэрагах  левай
апазіцыі, разам з расійскімі
камунапатрыётамі.

Так склалася, што ў Расіі
сёння камуністы – апошняя
сіла,  якая  можа  не  толькі
крытыкаваць уладу, але быць
сапраўднай  апазіцыяй.  У
КПРФ ёсць рэальныя шанцы
патрапіць  у  Думу,  разам  з
“Адзінай Расіяй”. На фоне ка
муністаў адзінаросы могуць
падацца правымі лібераламі,
амаль што дэмакратамі. Гэта,
вядома зусім не так.

Але самае галоўнае, што
камуністы  не  могуць  быць
альтэрнатывай  аўтарытар
най уладзе.

Насамрэч,  прапанаваць
выбар  паміж  пуцінцамі  (як
добра ўпісваецца прозвішча
расійскага прэзідэнта ў трыя
ду: ЛенінСталінПуцін!)  і ка
муністамі.  Гэта  тое  самае,
калі б канібал спытаўся ў сва
ёй ахвяры – цябе як прыгата
ваць? Засмажыць? Ці з’есці
сырым з цытрынай?

Як той казаў, абодва вары
янты горш.

За дваццаць гадоў Бела

русь,  атрымаўшы  незалеж
насць, так  і не вырвалася з
палону камуністычных міфаў,
савецкай  ідэалогіі,  не  раз
лічылася з камуністамі за  іх
злачынствы супраць чалавеч
насці.  І нават не асудзіла гэ
тыя злачынствы. Наадварот –
мы зноў адкрыта ўкленчваем
перад Сталіным.

У сувязі з 70годдзем па
чатку  масавых  расстрэлаў
Евангельская царква ў Бела
русі моліцца за пакаянне ў
грахах камунізму: “Камунізм
нагэтулькі глыбока пранік у
наша грамадства, наш мента
літэт, што толькі агульнана
цыянальнае пакаянне перад
Богам можа прынесці свабо
ду для нашага і наступных па
каленняў”. Заклік да пакаян
ня падтрымалі іншыя пратэс
танцкія  цэрквы.  А  што  ж
іншыя канфесіі?

Пакуль не пазбавіцца га
небнай спадчыны камунізму,
будуць ламаць крыжы ў Ку
рапатах і здзеквацца з памяці
нашых продкаў. А нам заста
нецца чакаць 100й гадавіны
Кастрычніцкай  рэвалюцыі,
якая, відаць, будзе адзначац
ца ў Мінску пры поўным па
радзе.

А. Уласаў

З адказаў нашага сённяш
няга апытання вынікае, што
візіі будучыні ў Беларусі са
мыя розныя, нават супраць
леглыя. У цэлым жа будучыня
выглядае  непрадказальна.
Чаго  нельга  сказаць  пра
мінуўшчыну, якую мы маем
як дадзенасць. Тут разыход
жанні ўзнікаюць толькі ў вы
ніку  сутыкнення  фактаў  са
стэрэатыпамі  грамадскай
свядомасці  і міфамі. Адзін з
такіх міфаў кажа, што Каст
рычніцкая  рэвалюцыя  ста
ноўча паўплывала на бела
рускую дзяржаўнасць. Насам
рэч гэта не так.

Мы  ведаем,  што  БССР
была створана ў Смаленску
як  адказ  на  абвяшчэнне  ў

Мінску Беларускай Народнай
Рэспублікі. Між тым, ідэя, за
родак  і  імпульс  стварэння
беларускай дзяржавы не зна
ходзіўся  ані  ў  Мінску,  ані  ў
Смаленску. Ён знаходзіўся ў
Вільні, адкуль у 1918 годзе
ідэя БНР была прывезена ў
Мінск на Ўсебеларускі канг
рэс  і прапанаваная дэпута
там, што гатовыя былі здаво
ліцца аўтаноміяй у складзе
Расіі.

У Вільні, пачынаючы з 1915
году  беларускім  актывам
распрацоўвалася ідэя аднаў
лення  Вялікага  Княства
Літоўскага  –  разам  з  літоў
цамі  і ўкраінцамі.  І менавіта
Кастрычніцкая  рэвалюцыя
прымусіла літоўцаў ратавац

ца самастойна, а не будаваць
дзяржаву  разам  з  намі.  На
цэлых 20 гадоў яны ад рэва
люцыі ўцяклі. Калі б не рэва
люцыя, не было б гэтых уцё
каў,  і пасляваенная Расія не
ўтрымала б, калі б  і хацела,
волі народаў да аднаўлення
ВКЛ, што, у сваю чаргу,  і бе
ларусам  дало  б  дзяржаў
насць, і гісторыя Еўропы пай
шла  б  зусім  іншым  чынам.
Гэта першае.

Пасля рэвалюцыі менавіта
ў  Вільні – несавецкай Вільні
— перахоўваліся праўдзівыя
беларускія  сцягі  —  партыі,
газеты, сістэма адукацыі, му
зей, царква... Іх сферай уплы
ву была несавецкая Заходняя
Беларусь. Не будзь у нацыі

АД РЭДАКЦЫІ

Заканчэнне. Пачатак на
стар. 1

гэтага заплечча, пасля сталін
скага тэрору ад Беларусі як
такой  засталіся  б  рожкі  ды
ножкі, пустка. Гэта другое.

Нарэшце, трэцяе. «Дзяку
ючы»  рэвалюцыі,  Беларусь
канчаткова страціла Вільню –
сваю 500гадовую сталіцу, ад
куль  заўсёды  ішоў  імпульс
дзяржаўнасці, нават у самыя
неспрыяльныя часы.

Ужо гэтых трох гістарычн
ых  фактаў  дастаткова,  каб
зрабіць выснову, што бела
руская дзяржава як ідэя і як
рэальнасць узнікла не на “тэ
рыторыі” Кастрычніцкай рэ
валюцыі, а выжыла і здзейсн
ілася насуперак ёй – толькі
тады, калі скончылася эпоха
камунізму.

Закладны камень «Ахвярам сталінізму» у Курапатах, Мінск, 28
кастрычніка 2007 году. Фота газеты “Свабода”.

“КАМПЕНСАЦЫЯ” ЗА ЛЬГОТЫ
ЯК ПРАЖЫЦЬ НА СТО ДАЛЯРАЎ У МЕСЯЦ?

Урад РБ зацвердзіў новы
бюджэт пражытковага мініму
му – БПМ, які пачне дзейні
чаць ад 1 лістапада.

Згодна з законам, гэты са
цыяльны нарматыў штоквар
тальна вызначаецца ўрадам
паводле  цэнаў  апошняга
кварталу. У дадзеным выпад
ку – з 1га жніўня па 31 каст
рычніка. На падставе БПМ (не
блытаць з БМП!) вылічваюц
ца  мінімальная  зарплата,
пенсіі, сацыяльная дапамога і
іншыя сацыяльныя выплаты.
Пры гэтым улічваюцца цэны
на прадукты харчавання, ад
зенне, абутак, лекі, прадметы
гігіены,  а  таксама  на  гра
мадскі транспарт, жыллёва
камунальныя паслугі, паслугі
дзіцячых дашкольных уста
новаў і г.д.

Дык вось, да заканчэння
сёлетняга  году  ў  Беларусі
афіцыйны  пражытковы
мінімум для тых, хто працуе,
складзе 206 тысяч 160 рублёў,
для пенсіянераў —165 тысяч
400 рублёў, для студэнтаў —
197 тысяч 560, для дзяцей ва
ўзросце да 3х гадоў — 157
тысяч 890  і для дзяцей да 16
ці  гадоў—219  тысяч  80
рублёў.

Не можа не ўражваць ап
тэкарская дакладнасць у раз
ліку  мінімальна  патрэбных
нам даходаў.

Начальнік  упраўлення
комплексных праблем раз
віцця сацыяльнапрацоўнай
сферы Міністэрства працы і

сацыяльнай абароны Тамара
Рак  паведаміла,  што  новы
БПМ на дзве дзясятыя пра
цэнта  большы,  чым  папя
рэдні.  Менавіта  на  столькі
вырастуць памеры сацыяль
ных пенсіяў і дапамогі.

А  цяпер  уявіце  сабе  –  ці
можа дарослы чалавек пра
жыць на 206 тысяч рублёў у
месяц? На фоне павышэння
цэнаў амаль на ўсе прадукты
павелічэнне даходаў на 0,2%
выглядае як кепскі жарт.

Прадукты ў Беларусі дара
жаюць практычна штодня. А
ў  кастрычніку  адзначаўся
асабліва імклівы рост цэнаў.
Гэта  звязана  з  тым,  што
міністэрства эканомікі адпус
ціла цэны на малочныя пра
дукты.  Істотна ўздаражалі  і
мясныя прадукты, асабліва
мяса курэй.

У кастрычніку павысіліся
цэны на хлеб, макароны, ма
лако, кефір, тварог, смятану,
сыр, маянэз, каўбасу. Пры гэ
тым ніводзін прадукт за гэты
месяц танней не стаў. Пра
даўцы скардзяцца, што яны
не  паспяваюць  мяняць
цэннікі ў крамах.

Тое  самае  назіралася  і  ў
іншых сферах паўсядзённага
жыцця – напрыклад, цэны на
бензін ад пачатку сёлетняга
году ўзраслі на 15%!

Паводле афіцыйных звес
так, інфляцыя ў верасні скла
ла  0,9%  (звестак  за  каст
рычнік пакуль няма, а ў студ
зеніверасні  2007  году  —
5,4%). А БПМ за гэты час павя
лічыўся толькі на 0,2%.

Праўда, некаторыя экспер
ты сумняваюцца ў сапраўд
насці афіцыйных паказчыкаў

інфляцыі. Эканаміст Яраслаў
Раманчук, напрыклад, звяр
тае ўвагу на тое, што праве
рыць  звесткі  Міністэрства
статыстыкі  і  аналізу  даволі
складана. Справа ў тым, што
адкрытага доступу да спісу
тавараў і паслуг, якія склада
юць  так  званы  спажывецкі
кошык,  няма.  Акрамя  таго,
гэты спіс увесь час змяняец
ца.

Ды Бог з ёй, з  інфляцыяй.
Гэты  паказчык  важны  для
эканамістаў, якія ім карыста
юцца ў сваёй працы.

Справа ў іншым – пазбаві
ўшы  насельніцтва  льготаў,
дяржава  абавязаная  была
вярнуць  гэтыя  сродкі  праз
павелічэнне даходаў. Аляк
сандр Лукашэнка падчас сус
трэчы з расійскімі журналі
стамі, казаў, што менавіта так
робіцца  –  маўляў,  за  кошт
ліквідацыі льготаў палепшы
лася меню ў школьных ста
лоўках, стыпендыі ў студэн
таў і г.д. Наконт меню лепей
запытацца ў саміх дзяцей і іх
бацькоў.

Але цяпер мы ведаем – рэ
альнае павелічэнне бюджэту
пражытковага мінімуму (бюд
жэтныя заробкі, пенсіі, сацы
яльныя выплаты) пакуль што
склала  0,2%.  Ці  гэта  і  ёсць
праява “сацыяльна арыента
ванай”  эканомікі  і  клопату
ўладаў РБ аб простых людзях?

Алег Ман

У краме. Мінск, кастрычнік 2007 году.

Для таго, каб наша з вамі
газета станавілася лепшай і
яе было цікавей чытаць, нам
трэба больш ведаць пра вас.
І ўлічваць ваша меркаванне.

Мы  завяршаем  пытанні
нашай анкеты, пачатак якой
надрукаваны  ў  №№  9091.
Вам не трэба называць сваё
прозвішча і дакладны адрас –
дастаткова запоўніць анкету,
выразаць яе і даслаць на ад
рас:

220050 МІНСК, а/с 97

9.  Ці  падабаецца  Вам
афармленне газеты (памер і
колькасць старонак, шрыф
ты, загалоўкі, размяшчэнне
матэрыялаў на паласе, коль
касць і якасць ілюстрацый)?
(Напішыце,  што  канкрэтна
Вам падабаецца ці не падаба
ецца)

10. Ці жадалі б вы, каб на
кірунак рэдакцыі “Свабоды”:

 заставаўся гэткім самым;
 быў больш нейтральным;
  быў  больш  апазіцыйна

скіраваным (пазначце)?

11. Ці ёсць у вас якіяне
будзь  іншыя  каментары  ці
рэкамендацыі да нас?

ШАНОЎНЫ ЧЫТАЧ!

Поспехаў вам!
Чакаем вашых адказаў.

ЖУРНАЛІСТЫ БУДУЦЬ ЖЫЦЬ Саюздрук
АЛЬБО МАГНЕТЫЧНАЯ СІЛА “АЛМАЗА”

Як робяцца хваліДАЙЦЕ НАМ ДЭБАТАЎ!
АЛЬБО ТРЭБА ВУЧЫЦЦА ДЭМАКРАТЫІ

Віктар  Івашкевіч  заявіў,
што выстаўляе сваю кандыда
туру на пасаду старшыні Бе
ларускага Народнага Фрон
ту.  Пра  гэта  паведамілі  ўсе
радыёстанцыі. Але толькі на
Радыё  Палонія  Ўладзімір
Падгол пераказаў сенсацый
ную прапанову, што прагуча
ла з вуснаў Івашкевіча. А ме
навіта – напярэдадні з’езда
БНФ правесці дэбаты прэтэн

дэнтаў на пасаду старшыні з
удзелам партыйцаў і журнал
істаў. Гэта навіна. Толькі вось
ці пачуюць яе?

У Беларусі няма свабоды
слова, няма парламента. Але
ж трэба неяк вучыцца. Дык
чаму  б  нашым  партыям  не
“пагуляць” у дэбаты, сумлен
ныя  выбары,  парламент?  У
нас  як  дагэтуль  было?  Ка
госьці выбралі ў кіраўнікі, а

тыя, каго не выбралі, не ба
чылі для сябе перспектывы і
выходзілі з арганізацыі, ства
ралі новую. Вось  і маем не
калькі Франтоў, некалькі Гра
мадаў...  А  як  у  нармальнай
дэмакратычнай краіне? Апаз
іцыя  не  ўцякае  за  мяжу,  не
стварае новы парламент, не
развязвае  грамадзянскай
вайны. Апазіцыя мае законам
замацаваныя правы і паводле

гэтага закону ў гэтым парла
менце дзейнічае. Бярэ ўдзел
у абмеркаванні ўсіх пытан
няў, па нейкіх пытаннях мо
гуць быць прыняты іх прапа
новы,  а  прыходзяць  часы  і
былых апазіцыянераў узно
сяць наверх. Карацей, трэба
вучыцца дэмакратыі. Дайце
нам дэбатаў!

Сяржук Вітушка

Як папулярызаваць Бела
русь у свеце? Каб іншаземцы
не зблыталі нашу краіну ні з
якой іншай, ці, прынамсі, ве
далі, дзе яна знаходзіцца. Ад
каз ведае дырэктар Нацыя
нальнай бібліятэкі Беларусі,
прафесар Раман Матульскі,
які падзяліўся сваёй думкай з
чытачамі газеты “Рэспубліка”.

“ После шумных магистра-
лей Европы, пустынь Азии, пек-
ла Африки иностранцы попа-
дают сюда, как в сказку. Надо
активнее рекламировать свое
природное достояние. Хоро-
ший рекламный инструмент
— телеканалы. Например,
такой мощный и авторитет-
ный, как «Euronews». Крутят
же там свои представительс-
кие ролики многие государства
бывшего СССР. Не помешает
это и нашей стране. И  как ди-
ректор Национальной библио-
теки, не могу не отметить ее
магнетическую силу. «Алмаз»
– мощный пиар-инструмент.
Многие иностранцы, прослы-
шав о ней, едут в Беларусь,
чтобы только посмотреть
на это чудо”.

З пачуццём гумару ў тава
рыша Матульскага ўсё ў па
радку.  Сапраўды,  каб  уба
чыць  у  шкляным  актаэдры
цуд, трэба доўга пабадзяцца
па пустэльнях Азіі ды Афрыкі.
А наконт канала «Euronews»
шаноўны прафесар хвалюец
ца  дарэмна.  Беларусь  там
“рэкламуецца” досыць часта
– падчас разгону мірных дэ
манстрацыяў. Ці не зза той
рэкламы іншаземцы часцей
аддаюць перавагу Афрыцы

перад нашай “казкай”?
У  2002м  годзе  кіраўнік

Беларусі аддаў распараджэн
не    стварыць  паўнацэнную
сетку прыдарожнага сервісу.
Як  абстаяць  справы  праз
пяць гадоў пасля таго загаду
высвятляў Камітэт дзяржкан
тролю. Пра вынікі праверкі
паведамляе “Знамя Юности”.

“ Хозяева подобных «ресто-
ранов» оправдываются: посе-
тителей мало, поэтому и на-
нимать поваров-асов, вкла-
дывать средства в развитие
заведения попросту невыгод-
но. С другой стороны, и у изго-
лодавшегося путника другого
выбора нет: поел, поплевался
и уехал… А потому репута-
ции заведения, которой по
идее предприниматели долж-
ны дорожить, ничто не угро-
жает. Возможно. Только вот
почему-то мало кто отдает
себе отчет, что любое придо-
рожное кафе – это не только
«лицо» его владельца, но в ко-
нечном итоге и имидж всего
государства. Встречают-то
по одежке…”

Цікава, а хто ў Польшчы ці

ва Ўкраіне аддае загады на
конт  прыдарожных  кафэ  і
крамаў?  Напэўна,  пакуль
чарговы  візір  будзе  пісаць
свой чарговы ўказ пра сервіс,
пакуль дзяржава замест аду
кацыі і бяспекі будзе лезці ў
гандаль і сферу абслугі, імідж
Беларусі яшчэ доўга ніякімі
ролікамі  на  «Euronews»  не
паправіш.

А яшчэ “Рэспубліку” кла
поціць вельмі надзённае пы
танне  –  ці  не  памрэ  ў  нас
прафесія журналістагазетчы
ка? Вось некаторыя адказы.

“Анатолий САДОВНИЧИЙ,
директор Департамента го-
сударственной инспекции
труда Министерства труда
и социальной защиты Респуб-
лики Беларусь:

— В нашей стране такого
быть не может. Я только
против желтой прессы, гоня-
ющейся за «жареным», но не
конструктивной и серьезной.
Пока журналисты говорят о
трудностях и помогают их
преодолеть, наши средства
массовой информации будут
жить.

Жанна ГАВРИЧЕНКОВА, от-
ветственный секретарь ре-
дакции газеты «Вести Перво-
майского района», г. Минск:

— Ну что вы, профессия
журналиста очень нужна, ду-
маю, долгое время вымирание
нам не грозит. Мы — славяне,
нация читающая, и потреб-
ность в чтении развивается
с детства. Интернет-ресур-
сы, на мой взгляд, не вытес-
нят все те печатные изда-
ния, которые у нас есть и ко-
торых будет еще больше. В
других странах, может быть,
люди и отвыкли от бумажно-
го носителя, но о наших этого
точно не скажешь.

Виктория ЖУКОВА, воспи-
татель детского сада:

— Уверена, печатные СМИ
и радио нельзя назвать выми-
рающими. По крайней мере, у
нас. Людей всегда интересует
информация, которую боль-
шинство получает из газет,
по телевизору, радио. Думаю,
что журналисты в нашей
стране будут нужны, как и пе-
чатные средства массовой
информации”.

Пра нацыю славян нічога
не ведаю. Можа, гэтыя загад
кавыя  людзі  і  гатовыя  ўсё
жыццё зачытваць да дзірак
“Рэспубліку” ды чакаць з ран
іцы свежанькія   «Вести Пер
вомайского  района».  Але
амаль усе мае знаёмыя бела
русы ўжо гадоў 10 усе навіны
дазнаюцца з Інтэрнэту. Зрэш
ты, аматарам традыцыйных
папяровых  газет  таксама
можна не сумаваць. Чытайце
“Свабоду”.         Алесь Канюціч

Невядомая
Беларусь

ДЭМАКРАТ АПАПТОЗ Стрэмкі
СУПРАЦЬ ЯГО БЯССІЛЬНЫЯ СПЕЦНАЗ І КГБ

Фотафакт

1 лістапада  1937  году  ў
Мінску  ў  Курапатах  карнікі
НКВД расстралялі 11 біску
паў, святароў і дыяканаў Бе
ларускай  Аўтакефальнай
Праваслаўнай Царквы. Такім
чынам  фізічна  знішчалася
сама гэтая царква, а правас
лаўныя  беларусы  гвалтам
вярталіся ва ўлонне Маскоў
скага патрыярхата.

2 лістапада 1939 году на
пазачарговай сесіі Вярхоўна
га Савета СССР у Маскве быў
прыняты закон пра ўлучэнне
Заходняй  Беларусі  ў  склад
Савецкага  Саюза  і  ўваход
жанне яе ў Беларускую ССР.
Цікава, што ў складзе Заход
няй Беларусі тады былі гара
ды  Вільня  і  Беласток,  якія
сёння належаць адпаведна
Літве і Польшчы.

3 лістапада  нарадзіўся
Якуб Колас.

5 лістапада 1794 году рас
ійскія войскі пад кіраўніцт
вам Аляксандра Суворава бя
руць  штурмам  Варшаву  і
ўчыняюць там расправу над
паўстанцамі.  Такім  чынам
паўстанне пад кіраўніцтвам
Тадэвуша Касцюшкі, якое ад
бывалася  на  тэрыторыі  су
часнай Беларусі, было кан
чаткова знішчанае. На знак
падзякі за гэта Сувораў атры
маў ад імператрыцы Кацяры
ны  ІІ  Кобрынскую  воласць
ды іншыя беларускія землі, а
яшчэ – больш за 13 тысяч душ
прыгонных сялян.

6 лістапада 1796 году па
мёрла расійская імператры
ца Кацярына ІІ, якая адыгра
ла прыкметную ролю ў гісто
рыі Беларусі, а менавіта – да
лучыла беларускія землі да
Расіі. Каланіяльнае становіш
ча  краіны  працягнулася
амаль  200  гадоў,  пакуль  у
1991  годзе  Беларусь  зноў

стала незалежнай краінай.

4 лістапада ва Ўкраіне ад
значаюць Дзень памежніка.
Для  нас  гэта  нагода
ўспомніць, што мяжа Бела
русі  з  Украінай  складае
больш за тысячу кіламетраў
– столькі сама, колькі і бела
рускарасійская мяжа. А, ап
роч Украіны і Расіі, Беларусь
мяжуе яшчэ з Латвіяй, Літвой
і Польшчай.

Тое, што цяпер адбылося ў
Польшчы, павінна ўвайсці ў
падручнікі  паліталогіі.  Як
прыклад, што паказвае здоль
насць дэмакратыі да самаа
чышчэння.

Неадэкватны лідэр дэмак
ратычным шляхам прыйсці
да ўлады можа. Але калі яму
не  ўдасца  зламаць  сам  дэ
макратычны  механізм,  то
доўга ён не ўтрымаецца.

Што і адбылося ў суседзяў.
На дэмакратычных выба

рах  у  Польшчы  перамаглі
сілы, якія не хацелі ператва
рэння  сваёй  краіны  ў  ка
таліцкі Талібан, што сварыц
ца з усімі суседзямі.

Браты Качыньскія за два
гады здолелі сапсаваць адно
сіны не толькі з  іншымі ўра
дамі, але і са сваімі элітамі –
культурнымі,  бізнесовымі,
медычнымі.

І  ўсё  ж  хацелася  б  звяр
нуць увагу і на добрыя спра
вы гэтых палітыкаў.

У  часы  “Салідарнасці”
міліцыянты ў Польшчы любілі
такія забавы: у пастарунках
абапал лесвіцы станавіліся
“мундуровыя”  з  гумовымі
дручкамі. А затрыманыя “сал
ідарухі” павінны былі бегаць
па прыступках уверх уніз пад
градам удараў дубінкамі. Гэта
называлася “сцежка здароўя”.

Дык  вось,  пры  Квась
неўскім тыя, што насілі мунд
зіры,  атрымлівалі  ўдвая
ўтрая  большыя  пенсіі,  чым
тыя, хто бегаў па “сцежках”.
Браты Качыньскія ліквідавалі

гэтую несправядлівасць.
А якія пенсіі ў Беларусі ат

рымаюць  некалі  Казулін,
Клімаў – і тыя, хто пасадзіў іх
за краты? Вядома, якія – бо ў
Беларусі перамены вызнача
юцца не дэмакратычнымі вы
барамі, а – апаптозам.

Апаптоз – гэта незварот
нае разбурэнне, распад кле
так у арганізме чалавека. Ён
незаўважальны,  павольны,
але бескампрамісны. Супраць
яго бяссільны спецназ і КГБ.
Зрэшты, перад ім безабарон
ныя  мы  ўсе  –  апаптоз  не
глядзіць, хто правы, хто левы,
хто пры ўладзе, а хто ў апазі
цыі.

Апаптоз бязлітасна звёў са
сцэны Сталіна, Франка, Мао
ЦзэДуна.  Ужо  каторы  год
бязлітасна  супраціўляецца
яму магутны арганізм Фідэля
Кастра. Аднак і тут фінал пе
радвызначаны.

Арганізм беларускага ад
паведніка  –  не  слабейшы.
Таму  пераменаў  у  нашай
краіне  трэба  чакаць  не  ра
ней за 2050 год. А ўлічваючы
медычны прагрэс, мо і 2054
ты.

Пра падабенства Беларусі
і Кубы мы ўжо калісь разва
жалі.  Хто  яшчэ  нагадвае
нашу краіну?

Карэя.
Як  і Беларусь, у свой час

разарваная  напалам  варо
жымі сіламі. Дзве Карэі дагэ
туль не злучыліся, дзве Бела
русі дагэтуль адрозніваюцца.

Аднак РБ Карэі – не будзе.

На паўднёвую Карэю з яе
“LG”,  “Samsung”,  “Daewoo”
мы ніяк не пацягнем.

Паўночная – бліжэй.  І па
стылі кіраўніцтва,  і па ідэях.
Ідэі чучхе маглі б стаць пуця
воднай зоркаю і беларускаму
рэжыму. Сутнасць іх – мы са
мыя лепшыя,  і ніякія чужыя
нормы нам не ўказ.

Але галоўная перашкода –
у іншым.

Бач, паўночныя карэйцы
ўжо  ядуць  траву.  Беларус
траву есці не будзе. Беларусу
патрэбна  чарка  і  скварка.
Чарка і скварка – вось крае
вугольныя, асноўныя бела
рускія святыні.

Беларус з лёгкасцю адмов
іцца ад сваёй мовы, сваіх пе
сень і строяў, сваёй дзяржа
вы,  —  але  не  ад  чаркі  і
скваркі. За чарку і скварку ён
будзе стаяць да апошняга.

Чарка  і  скварка  –  гэта
нашы Фермапілы, наш Сталі
нград. Калі б “Пагоня” ўяўля
ла сабой вершніка, які тры
мае ў руках не шчыт і корд, а
чарку  і  скварку,  беларусы
ніколі б не здрадзілі такому
гербу. Яны й цяперашні герб
церпяць толькі таму, што ён
нагадвае капусту, а гэта так
сама  –  закусь.  Ад  капусты
хлопцы тлусты, ад бацвіння
хлопцы свінні.

То вып’ем, хлопцы.
Але не ведаю, як вам, а я

не буду піць за апаптоз, які б
справядлівы ён ні быў.

Дык вып’ем – за сябе.
Алег Аблажэй

У сталіцы адкрыўся помнік
дойлідам,  заснавальнікам
Мінска, кастрычнік 2007 году.

ВАШ ЭЛЕКТРОННЫ АДРАС.

ЁН НІКОГА НЕ ХАЦЕЎ ПАКРЫЎДЗІЦЬ
ПРА “ВОРАГАЎ БЕЛАРУСІ” І “СВЯТУЮ ЗЯМЛЮ”

Лукашэнка рэальна спало
хаўся. Кіраўнік Беларусі шу
кае  магчымасці,  каб  супа
коіць абурэнне ягонымі зая
вамі на адрас яўрэяў. Але на
ўрад ці з гэтага што атрыма
ецца.

Нагадаем, што 12 кастрыч
ніка на прэсканферэнцыі ў
Мінску  Лукашэнка  заявіў
літаральна наступнае (цытата
– на мове арыгіналу, каб паз
бавіць уладу магчымасці спа
сылацца на “недакладнасці
перакладу”): «Если вы были в
Бобруйске, вы видели, в ка
ком  состоянии  город?
Страшно  было  зайти,  сви
нушник был. Это в основном
еврейский  был  город,  вы
знаете, как евреи относятся к
месту, где они живут. Посмот
рите в Израиле, я вот был… Я
ни в коем случае не хочу их
обидеть, но они не очень за
ботятся, чтобы подстрижена
трава была, как в Москве, у
россиян, белорусов”.

Зразумела, замежныя СМІ,
асабліва  ў  Ізраілі  гэтага  не
прапусцілі. Як мы паведам
лялі  раней,  пасол  Ізраіля  ў
Беларусі Зэеў БенАр’е такса
ма  не  змаўчаў,  пажадаўшы
Беларусі калінебудзь дасяг
нуць узроўню ягонай краіны,
што тычыцца чысціні і сацы
яльнай абароны насельніцт
ва. Сваё абурэнне выказала
міністр  замежных  спраў
Ізраіля Цыпі Ліўні.

Усё гэта былі толькі знеш

нія наступствы недарэчных
заяваў. Калі б справа тычыла
ся  выключна  Ізраіля,  Лука
шэнка наўрад ці нерваваўся
б. Але цяжка мець, напрык
лад, агульны бізнес з Рама
нам Абрамовічам, калі абра
жаеш  ягоную  нацыяналь
насць.

У выніку кіраўнік дзяржа
вы мусіў апраўдвацца. «Если
ктото скажет, что в Беларуси
процветает то ли антисеми
тизм,  то  ли  мы  угнетаем
здесь мусульманское населе
ние, вы этому не верьте. Это
недруги,  враги  Беларуси.
Только они могут говорить
об этой святой земле, этом
святом государстве, этом свя
том народе такие вещи», —
заявіў ён падчас сустрэчы з

удзельнікамі  міжнароднай
канферэнцыі «Дыялог хрыс
ціянства  і  іслама ва ўмовах
глабалізацыі».

Акрамя таго, у Ізраіль быў
тэрмінова  камандзіраваны
рэдактар “Советской Бело
руссии” Павел Якубовіч – з
мэтай давесці, як добра став
іцца ягоны патрон да яўрэяў.
Але  што  ён  можа  сказаць:
“Лукашэнка  меў  на  ўвазе,
што  свінні  вельмі  ахайныя
жывёлы, якія вызначаюцца
чысцінёй.  Таму  фактычна
гэта быў камплімент, які вы
не зразумелі...”?

Ці  другі    варыянт.
“Кіраўнік  дзяржавы  сказаў
глупства. Але не таму, што ён
асабіста мае нешта супраць
яўрэяў. Проста, ведаеце, ён

жа паходзіць з правінцыі, дзе
на ягоную свядомасць аказаў
пэўны ўплыў местачковы ан
тысемітызм. Натуральна, ён
не  вораг  яўрэяў  (бачыце,
прызначыў мяне на адказную
пасаду!), але выпадкова пак
рыўдзіў нас, сам таго не жа
даючы. Ну, вы ж ведаеце, як
гэта  здараецца  з  паліты
камі...”

Аднак якімі б ні былі тлу
мачэнні і прабачэнні, запом
няцца не яны, а першае сло
ва, што, як вядома з дзяцін
ства, значна даражэйшае за
ўсе астатнія. Слова не вера
бей!

Дарэчы, кіраўнік дзяржа
вы, гаворачы пра тое, што ў
Беларусі няма падставаў для
канфліктаў на нацыянальнай
глебе, згадаў і польскую дыяс
пару ў Беларусі, з якой у яго,
аказваецца, цудоўныя дачы
ненні. “Мае палякі”, — з замі
лаваннем сказаў пра іх Лука
шэнка. Прагучала амаль як
“мае прыгонныя”.

Але што там іншыя наро
ды, калі й свядомых белару
саў ён кляйміць як “нацыяна
лістаў”.

На жаль, усе гэтыя заявы
адбіваюцца не толькі на рэ
путацыі Лукашэнкі, але й на
іміджы краіны. Бо народ, на
ват самы святы, заўсёды ад
казны  за  свайго  кіраўніка,
якога ён выбраў.

Валеры Філін


